
   Шăпам, манăн шăпа!

Вăл мана тĕлпулу парнелерĕ,

Паллашмашкăн санпа

Çав каçпа ăнсăртран вăл пиллерĕ.



Хушса юрламалли:

Мĕншĕн пит кĕске

Пулчĕ-ши çав каç?

Мĕншĕн васкаса-ши

Сӳнчĕç çăлтăрсем?

Кам çине халь сан

Куçусем пăхаç,

Кама чуп тăваççĕ

Çепĕç тутусем?



Чунăма вăратса,

Чĕре витĕр çав каç эсĕ тухрăн.

Куллупа çутатса,

Тĕттĕмре ман енне сукмак тупрăн.



Тапать хыттăн чĕрем,

Вĕлкĕшет кăкăрта сӳнми çулăм.

Ах, хăçан-ши тепре

Хирĕç пулĕ санпа манăн çулăм?

  